
  
  

स्व. सर शिवसागर रामगुलाम जी की जयंती पर राजकीय समारोह का आयोजन 

चर्चा में क्यों?
18 सितंबर, 2023 को पटना के गांधी मैदान में मारिशस के प्रथम मुख्यमंत्री, प्रधानमंत्री एवं छठे गवर्नर-जनरल स्व. सर शिवसागर रामगुलाम की
प्रतिमा के समीप राजकीय समारोह का आयोजन किया गया।

प्रमुख बिंदु
मुख्यमंत्री नीतीश कुमार ने स्व. सर शिवसागर रामगुलाम जी की जयंती के अवसर पर उनकी आदमकद प्रतिमा पर माल्यार्पण कर उन्हें भावभीनी
श्रद्धांजलि अर्पित की।
इस अवसर पर सूचना एवं जन-संपर्क विभाग के कलाकारों द्वारा आरती पूजन, भजन-कीर्तन एवं बिहार गीत का गायन किया गया।
सर शिवसागर रामगुलाम

सर शिवसागर रामगुलाम मारिशस के प्रथम मुख्यमंत्री, प्रधानमंत्री एवं छठे गवर्नर-जनरल थे।
वे 1968 से 1982 तक मारिशस के प्रधानमंत्री थे। वे हिन्दू धर्म के अनुयायी, हिन्दी भाषा के पक्षधर और भारतीय संस्कृति के पोषक थे।
इनके कार्यकाल में हिन्दी के पठन-पाठन में बहुत प्रगति हुई। विपरीत परिस्थितियों और अभाव के रहते हुए भी उन्होंने हिन्दी के विकास में
कोई कमी नहीं रखी।
उन्होंने ही सर्वप्रथम विश्व हिन्दी सचिवालय की स्थापना का विचार दिया था।
सर शिवसागर राम गुलाम को मॉरीशस के राष्ट्रपिता का दर्जा प्राप्त है।
बिहार के भोजपुर ज़िले के हरिगाँव को मॉरीशस के राष्ट्रपिता सर शिवसागर रामगुलाम के पुर्वजों की भूमि के नाम से भी जाना जाता है।

